
La scolina y la scola ie per i mutons y 
la mutans n ambient de furmazion, 
svilup y sozialisazion de gran rele-
vanza. Les ie la fundamëntes per si 
furmazion soziela y reprejentea n 
mesun de comunicazion sozio-edu-
cativa de valuta. De chësc viers ie la 
scolina y la scola lueges de mpur-
tanza sun l troi de viers dla ntlujion 
de mutans y mutons adotei.
De dezëmber dl 2014 à l Ministere 
dla Istruzion, dla Università y dla 
Nrescida, Departimënt per l sistem 
educatif de istruzion y de furma-
zion, publicà la linies diretives na-
ziuneles »Linee di indirizzo per favo-
rire il diritto allo studio degli alunni 
adottati«. La cumetudes y i ejëmpli 

best-practice cuntenii te chësta di-
retives, che ie adressedes ala diri-
gëntes y ai dirgënc dla scolines y 
dla scoles, reverda sibe l raion ami-
nistratif-burocratich dla iscrizion, 
di tëmps de nserimënt y dla tlas de 
nserimënt sibe l raion de comunica-
zion y de relazion danter la scoles y 
la families adotives.
Te Sudtirol iel urmei na culabura-
zion cunsolideda danter la scolines y 
la scoles cun i servijes, la istituzions 
y l’assoziazions che lëura tl ciamp 
dl’adozion. Tl cheder de chësta cu-
laburazion iel bele n l ann 2009 unit 
ora la prima verscion de na indica-
zion cun l titul »Leitfaden für Eltern, 
pädagogische Fachkräfte und Lehr-

Paroles danora 

personen über die Aufnahme adop-
tierter Kinder in den Kindergärten 
und Schulen«, che ie pona unida 
elabureda dl 2012 y publicheda te 
na edizion nueva. 
Do che l fova pona dl 2014 dan man 
la diretives stateles à la rë provin-
ziela per l’adozions ulù che les vën-
ie sëurantëutes tla indicazions dla 
Provinzia de Bulsan. 
Perchël iel dl 2017 unì metù su na 
grupa de lëur, coordineda dal Ufi-
ze per la Scunanza di mëndri y la  
ntlujion soziela, cun reprejentantes 
y di reprejentanc dl Departimënt 
dla Istruzion y Furmazion taliana, 
dla Direzions per l’Istruzion y la Fur-
mazion tudëscia y ladina, dl Servisc 
Adozions Südtirol y di ënc autorisei 
per l’adozions internaziuneles Ai.Bi. 
y Amici Trentini, che à na sënta de-

stacheda tl Südtirol.
Chësta indicazions ie l resultat de na 
culaburazion fruteivla; les cuntën 
dlongia nfurmazions genereles sun 
la spezifiziteies di mutons adotei, 
for sun la basa dla diretives stateles, 
na lingia de nfurmazions y cunsëies 
de utl per la dirigëntes y i dirigënc 
dla scolines y dla scoles coche nce 
per l personal pedagogich y la nse-
niantes y i nsenianc1. On l plajëi de 
pudëi mëter a despusizion per vo n 
strumënt de lëur de utl. 

1 Ënghe canche l vën, ajache l ie plu scëmpl, mé rujenà de 
scoles ie chësta indicazions adressedes sibe ala dirigëntes y 
ai dirigënc y al personal pedagogich dla scolines. 

Assessëura Waltraud Deeg
Assessëur Daniel Alfreider

Assessëur Giuliano Vettorato
Assessëur Philipp Achammer

Aculienza y percurs 
scolastich 

Per mutans y mutons adotei che 
ruva te scolina o te scola o che 

scumëncia na scola nueva ie dut 
adum particulermënter rie. Ajache 
nueva ne ie nia mé la luegia ulache 
i mparerà da moinlà, ma nce la fa-
milia te chëla che i sta śën y dut 

l ambient soziel ntëurvia te chël 
che i viverà. Te chësc tëmp zariëus 
d’esperienzes nueves y dl se usé a 
dut iel de mpurtanza tenì cont sci-
che l toca de si bujëns persunei. 

La iscrizion vën fata aldò di regu-
lamënc n forza te chësc ciamp. Ma tl 
cajo dla adozions ne possen nia for 
savëi danora canche la muta o l mut 
vën efetivamënter tla familia che l à 
tëut su. Families adotives à perchël 
te uni mumënt dl ann la puscibltà 
de scrì ite si muta o mut tla scolina o 

L prim var: la iscrizion 

scola, ën ghe do che i tëmps de iscri-
zion solic ie bele destumei. Chësc 
vel sibe tl cajo de n’adozion naziu-
nela che tl cajo de n’adozion inter-
nziunela. 

Nserimënt

De mpurtanza pra l nserimënt te scola 
ie l respet dl tëmp che chësc se daman-
da. Sce l nserimënt vën dejëut var do 
var giapa la muta/l mut la segurëza che 
ie de bujën per pudëi afrunté zënza të-
mes y prescion la ndesfidedes dla sco-
la. Mutans y mutons adotei dassëssa 

Da tenì cont

nia dan 12 enes (progressif)

nia dan 12 enes 
– orar flessibl, progressif
– mparé a cunëscer la tlas y l’ativiteies curi – 
  culeres 

nia dan 4–6 enes 
– sustëni dantaldut dla sozialisazion y dla  
  partezipazion
– cunescënza dla storia che la muta/l mut a  
  vivù dant

Cunsëies per 
i tëmps de 
nserimënt

Tëmps

scolina

scola 
primera

scola 
segondera

bele avëi svilupà na sensazion de pur-
tenienza ala familia nueva canche i vën 
asseniei a na tlas y i dassëssa se sentì 
njiniei a se lascé ite al’aventura scola. 
La dirigënta/l dirigënt dla scola lëura 
ora adum cun la familia i drë tëmps o l 
drë slune de nserimënt.

L secretariat dla scola adrova dala 
familia na copia di documënc y di 
zertificac che ie de bujën aldò dla 
leges n forza. Te n valgun caji ne à 
la familia d’adozion mo nia duc i do-
cumënc damandei ajache l pruzes 
d’adozion ne ie mo nia stlut ju defin. 
Sce la muta/l mut ne à p.ej. mo de-
gun numer de codesc fischel o sce 
l mancia zënza vel’ documënt se 
acuntenteran di documënc prejen-
tei dala familia, che atestea che 
l’adozion ie unida fata te n stat ora-
decà (Cumiscion Adozions interna-
ziuneles, Sunieria per i minorens). 

De ce documënc iel pa 
de bujën, de ciuni nia? 

Per la defendura dla mutans/di 
mutons y per garantì la sucretëza 
tla fasa che ti va danora al’adozion 
(afidamënt preadotif) scrij la familia 
d’afidamënt ite la muta/l mut dire-
tamënter te scola. N ne daussa nia 
pudëi ti jì do ai dac; i ie sucrëc defin 
y i ne daussa nia vester da udëi sun 
la plataformes de iscrizion.

Y sce l mancia documënc?

Tl cajo che i dac de minorens ëssa 
da messëi unì defendui ne i tën la 
 diretëura/l diretëur nia su pra si ac per-
sunei, ma la/l nen tol mé vijion. Ala me-
dema maniera vëniel nce fat cun duc i 
autri documënc che ie de bujën per la 
iscrizion o per l passaje a n’autra scola 
(p.ej. la detlarazion nulla osta). 
La diretëura/L diretëur dla scola njonta 
al at curespundënt na detlarazion che 
la/l à tëut vijion di documënc che ie de 
bujën. 
Ti secretariac se cruzien che la scule-
es/i sculeies vënie dal scumenciamënt 
inant scric ite cun l cuinuem d’adozion 
y che l inuem de urigin ne cumparësce 
inió. 

13



Muessa pa l’aculienza unì 
planificheda? 

L’aculienza y l prim di de scola ie de 
mpurtanza fundamentela per l bënsté 
dla muta/dl mut che vën te na scola 
nueva; per mutans y mutons adotei, 
unfat sce i vën dala Talia o da oradecà, 
vel chësc mo de plu. Tl cajo ideal vë niel 
numinà te uni scola na nse nianta o n 
nseniant coche referënta o referënt de 
adozion. 

Duvieres dla referënta/refe
rënt per l’adozion: 
Canche na muta o n mut tëuc su 
ruva te na scola iel un di prim vares 
che la referënta/l referënt de ado-
zion à da fé, chël de tò su cuntat cun 
la familia y rujené limpea.

La nfurmazions 
che la familia 
possa ti dé ie 

de gran mpurtanza 
acioche l nserimënt posse unì 

prugramà y realisà l miec puscibl 
adum cun la direzion y l colleghium 
(canche la muta/l mut ruva te tlas, 
l tëmp d’ambientazion, capaziteies, 
mprescions, aspietadives y n.i.).
Do che la muta/l mut ie unì asse-
nià a na tlas usservea la  referënta/  
l referënt de adozion, adum cun l 

personal nseniant dla tlas, l suzes 
d’aprendimënt, nce sëura i livei sco-
lastics ora. La nseniantes y i nse-
nianc de tlas possa se lascé cunsië 
dala referënta/dal referënt de ado-
zion y lauré ora deberieda, sce l fos-
sa de bujën, programs per percursc 
didatics persunalisei. 

Chi chir pa ora la tlas de nse
rimënt? A cie dassëssen pa 
mëter verda?
Canche n chir ora la tlas de nse-
rimënt iel da tò n cunscidrazion 
dut chël che n ie boni de nriescer 
tla fasa dl dialogh scola-familia y te 
d’autra ucajions canche la reprejen-
tantes/i reprejentanc dla istituzions 
publiches y privates rejona cun i cu-
mëmbri dla familia.

La diretëura/L diretëur dezid pona 
deberieda cun la familia y sun la 
basa de duta la nfurmazions coche 
nce n cunscidrazion de bënsteies 
eventuei de persones spezialisedes 
che se cruzia dla muta/dl mut, te ce 
tlas che la/l dëssa unì nserì. 
Tenian cont de cërta cundizions par-
ticuleres (p.ej. loces o mancianza de 
furmazion scolastica, n auter lingaz 
de chël dla familia d’adozion, ma-
durtà emoziunela) possa la muta o l 
mut unì scrit ite te na tlas plu bassa 
de chëla de si età. 

Dumandes sun la tlas de nse
rimënt
Ce scola à pa la muta/l mut 
frecuentànchinśën?Tangiut?
Mutans y mutons adotei interna-
ziunelmënter vën datrai da regions 
scialdi rureles y desman, cun stru-
tures sozieles puech stabiles y cun 
n livel d’analfabetism y de nteruzion 
dl percurs scolastich scialdi aut. 
Chi che vën da de tei luesc à po-
vester mé pudù giaudei de puech 
nseniamënt o ne à nchinamei mei 
frecuentà na scola, o à giapà n nse-
niamënt che ie dalonc da nosc stan-
darc de nseniamënt. 

Te truep paejes de pruvenienza dla 
mutans y di mutons che vën tla Ta-
lia per unì adotei scumëncia la scola 
permò cun set ani; te d’autri paejes 

ne dura la scola primera nia cinch 
ma mé cater ani. 

Stimeneapal’età?
Te vel’ paejes de pruvenienza (p.ej. 
tl’Africa o tl sud-ost dl’Asia) ne vën 
i popsc, canche i nasc, nia registrei 
anagraficamënter. Nsci ti vëniel a 
vel’ mutans y mutons, che unirà plu 
tert adotei, bel scëmpl assenià na 
data de nasciuda jagheda. 

Daviadechël ne vëniel dadedò nia 
dinrer cunstatà desviazions de un 
o de plu ani danter l’età reéla y l’età 
atribuida. L’età reéla ne ie suvënz 
nia tlera propi nce ajache truepa 
mutans y truep mutons se à durà 
fam y ie perchël restei zeruch te si 
svilup. Ma tres la mudazion dl’ali-
mentazion crësci pona riesc do ca y 
tol tosc su de pëis.

Derogazion dala ublianza 
scolastica

Tl cajo de mutans y mutons cun bujëns 
particuleres possa la diretëura/l di-
retëur tò la dezijion, do avëi audì la nse-
niantes y i nsenianc, che la muta/l mut 
reste mo tla scolina nchin che la/l sibe 
al’autëza de cie che la scola primera se 
damanda; tlo vel l prinzip: mé tan giut 
che l ie propi de bujën y mei plu giut 
che n ann de scola. Ënghe tl cajo de na 
derogazion da chësta regula muessa la 
muta/l mut cun ublianza scolastica ve-
ster scrit ite te scola (zirculera dl Mini-
stere dla Istruzion, dla Università y dla 
Nrescida di 21 de fauré 2014, n. 547). 

Per esperienza
L urientamënt scolastich ie un 
di duvieres plu mpurtanc dla 
scoles mesanes. Mutans y mu
tons adotei adrova n’atenzion 
particulera n cont dla planifi
cazion de si percurs scolastich 
acioce i posse svilupé l miec 
puscibl si capaziteies. 

Iel pa for de bujën de n plann 
didatich persunalisà (PDP)?
Sce n miena che l sibe de utl vën l 
nseniamënt adatà, te n cheder de 
n plann aposta, ai bujëns particule-
res dla muta adoteda/dl mut adotà; 
te chësc plann possel unì adum uni 
sort de strategies d’educazion y d’a-
prendimënt che possa vester de utl 
tla fasa de aculienza o tl cajo de n 
passaje a n auter livel scolastich. La 
nseniantes y i nsenianc dezid de-
berieda sce l dëssa unì fat n plann 
didatich persunel. Sce l nen vën fat 
un vëniel fissà la strategies plu ada-
tedes per la sculea/l sculé y chësta 
strategies ie po da respeté y docu-
menté. L PDP vën mé adurvà nchin 
che i traverc che n se à metù dant ie 
unic arjonc. L PDP vën fat ora cun i 
genitores dla muta/dl mut.

L passaje 
da na scola 
 al’autra 

L passaje dala scolina ala scola o 
chël dala scola a na scola plu auta 
o nueva ne ie mei saurì, ma per mu-
tans y mutons adotei iel mo plu rie. 
Tres la gran mudazions che i à bele 
messù viver iesi suvënz plu zic y ài 
na reazion plu sterscia a situazions 
nueves, i à manco autostima, sot-
valutea si capaziteies y se tëm che 
la nseniantes y i nsenianc y si cum-
panies ne i ebe nia gën. De chësc 
dassëssa duc for vester cuscienc per 
pudëi les/i judé y sustenì.

Cultures – danter 
l paesc de 
pruvenienza y l 
ncësa nuef 

Mutans y mutons adotei ie pra-
ticamëter emigrei da sëui. Nia 

for ne anconti, dantaldut sce ado-
lescënc, cumpanies de viac che i 
capësc y aprijea. I tënd suvënz a 
desmincë o a sburdlé da na pert 
si rujendea dl’oma per splonjer 
ite plu sot te si familia l’adozion 
– chësc ie n sëni de si dejidere de 

tuché leprò. Nia mé mutans y mu-
tons che vën adotei te n cuntest 
internaziunel possa unì da cultures 
desfrëntes; nce pra adozions na-
ziuneles possa chësc vester l cajo. 

Cun l’adozion giapa la mutans y i 
mutons la zitadinanza taliana cun 
duta si fazions. Perchël à duc te si 
ntëurvia la ublianzes che ti spieta, 
zënza limitazion. Mutans y mutons 
adotei ne daussa purempò nia unì 
sfurzei a mëter da na pert o a neghé 
si ravises y si storia. La pruvenienza 
ne dëssa mei unì desminceda, dut 
auter – la se merita n aprijamënt 
particuler. La scola possa judé la 
mutans y i mutons n chësc cont y 
cialé che cie che fej pert de si vita 
da dant sibe n armunia cun si vita 
»nueva«.

Pruvenienza y n IE nuef 

Rujené dl’adozion

La biografia, la storia persunela, vën 
normalmënter trateda tla scoles ele-
menteres y datrai nce bele tla scolines 
per nvië via ala tematica dla »storia«. 
Per mutans y mutons adotei possa 
chësc argumënt deventé n problem, 
ajache puec à fotografies o zënza vel’ 
autra cossa de si vita da dant tla familia 
de pruvenienza o tl istitut. Dan mëter 
sun l program l lëur biografich dassëssa 
la nseniantes y i nsenianc for rujené 
cun i genitores adotifs, che possa gene-
ralmënter dé vel’ nfurmazion, ënghe 
sce mé tla forma de menizles, dla 
storia persunela dla muta/dl mut. 
Perdrët iel l lëur di genitores 
adotifs de nfurmé si muta/mut 
n cont dl’adozion; ma l ie de 
mpurtanza che nce la maestres 

y i maestri rejone dl’adozion coche de 
na esperienza de vita puscibla. Cie che 
ie mpurtant ie che la tematica dl’ado-
zion vënie trateda a na maniera sen-
sibla y cun la drëta »paroles«; mé nsci 
possela unì azeteda da duta la tlas a na 
maniera positiva zënza che l vënie a se 
crië tëmes y melsegurëzes.

Cunsëi per l nseniamënt

La nsenianta/L nseniant possa nvië via 
la sculees y i sculeies de viers de si sto-
ria persunela zënza fé referimënt al mu-
mënt de si nasciuda, p.ej. cun l aiut de 
na capsula dl tëmp o de na scatula di le-
corc, n cuntenidëur, te chël che cosses 
persuneles a cajo vën metudes adum y 
che lecorda mumënc tl cërtl dla familia: 
cosses da n passà daujin y cuntrolabl.

Cie nes fej pa speziei?
Dantaltut pra l’adozions internaziu-
neles possa la mutans y i mutons 
unì da grupes etniches defrëntes y 
si cialé ora possa se deferenzië plu 
o manco dassënn da chël de si cu-
mpanies. Les/I muessa abiné na 
maniera de fé jì a una chësc vester 
autramënter pervia de si pruvenien-
za cun si familia d’adozion y cun si 
ntëurvia nuef. Chësc possa se da-
mandé truepa energia sibe dala 
muta adoteda/dal mut adotà, sibe 
nce da duc i autri cumëmbri dla fa-
milia de adozion y chësc dal pont 
d’ududa cognitif ma nce a livel emo-
ziunel.

Ce 
problems 
possel pa 
se purté 
pro te 
scola? 

Mutans y mutons adotei se à fat 
pea l trauma dulënt dla sparti-

zion da si genitores naturei y n pert 
nce da si fredesc y surans. Orade-
chël à trueps messù sperimenté cie 

che l uel dì se sentì sëui y cie che l uel 
dì viver per tëmps lonc te n istitut. 
Vel’ mutans y mutons ie unic mal-
terjei fisicamënter y psichicamënter. 
Mutans y mutons adotei interna-
ziunelmënter ie datrai te na si-
tuazion particulermënter zitia, 
ajache truep ie nuef per ëi, dal am-
bient ala rujeneda y al tlima nchin 
ala usanzes, nce chëles dl maië. 
Dut te si vita ie unì mudà defin.  
La defrënzies cultureles y somati-
ches de mutans y mutons che vën 
da d’autri paejes, ma nce de chëles 
y chëi che ie unic tëuc su tla Talia, 
ne fej l adatamënt al ntëurvia nuef 
zënzauter nia plu saurì, dut auter.  
I muessa se sfurzé mo ntant che i 

autri pervia che i muessa mparé i 
codesc de cumpurtamënt y de re-
lazion – dantaldut chëi de sort afe-
tiva tla cunvivënza cun i genitores 
nueves y sce n cajo cun i fredesc y 
la surans, ma nce chëi cun la mu-
tans y i mutons de si età – l ie pru-
zesc de aprendimënt che ie de gran 
mpurtanza per na cunvivënza pazi-
fica y armonica tla familia y tla tlas. 
Per la costruzion y la cura di raporc 
tla familia y te scola iel de bujën 
de pazienza y tëmp. L se trata de n 

pruzes lonch de chël che la mpur-
tanza ne daussa nia unì sotvaluteda. 
La mutans adotedes/I mutons ado-
tei ie dan na lingia de ndesfidedes 
che les/i muessa cialé de afrunté. 
Ma ne dausson nia nes desmincë dl 
gran potenzial y dla truepa ressur-
ses che les/i à y dla resilienza che i 
caraterisea. 

Ce rie! 

Problems d’aprendimënt possa 
avëi gaujes defrëntes. Sce na mu-
ta/n mut à giapà dan l’adozion puec 
stimui y puecia ahta, possa chësc, 

dantaldut sce l’adozion ie unida 
dejëuta abenëura tla nfanzia, avëi 
fazions grieves: da deficulteies lin-
guistiches a desturbs de simbulisa-
zion a problems cun la motorica fina 
y tardivanzes tl svilup psicomotori-
ch nchin a loces furmatives. La deju-
dienza, l arbandon, la vita te istitut 
– dut chësc possa avëi na fazion ne-
gativa sun la capazità de lecurdé l 
mparà y de l repurté sciche l se toca.  

Deguni me uel 

Deficulteies de se deriejer cun fru-
strazions, cumpurtamënc agressifs 
y provocanc, trasgrescion dla re-
gules, gran bujën d’atenzion – dut 
chësc ie indicazions a n melsté tl sot 
de mutans y mutons adotei. 

Sce l mancia persones de referimënt 
fisses tla vita de na muta/n mut, per-
sones cun chëles che la/l po svilupé 
na relazion stabila, possel unì a se l 
dé melsegurëzes n cont dl valor de 
sé nstës y la/l possa deventé scialdi 
zitia/zite tl raport cun i autri. 
La/L se sënt melulù y à na perzezion 
de si ntëurvia sciche sce chësc fossa 
contra ëila/ël y plën de periculi.

L bujën de unì amei, de unì perzepii 
da chi che ie ntëurvia, la tëma de 
unì refudei y inò arbandunei, l sënn 
de viers de esperienzes negatives y 
dulëntes tl passà – dut chësc ie su-
vënz nravisà sot tl dedite de truepa 
mutans y mutons adotei y possa fé 
che i raporc cun la persones adultes 
y cun chëles dla medema età vede 
te n iede ora di temonc. La cunse-
guenzes possa vester defrëntes: de-
fizic de cunzentrazion, ipercinesia, 
gran bujën d’atenzion y cura, via y 
ca danter fases de na majera auto-
nomia y regrescion tl svilup, manie-
res de cumpurtamënt desfidënt. 

Zertificazions – sci o no?

Dan che la persones respunsables dla 
scola se damande azertazions per ve-
rifiché sce na muta/n mut à na defi-
cultà de prestazion o d’aprendimënt 
dassësseles vester cuscientes che pra 
mutans y mutons adotei ne iel nia da se 
fé marueia sce l ne buta n iede nia drë 
cun l mparé y sce i ne mpera nia coche i 
autri, a pensé cie che i à dut fat pea y cie 
che i muessa elaburé do y do. Chësta 
deficulteies se porta suvënz pro da cie 
che Bowlby (1988) definësc l problem 
de elaburé la purtenienza a na familia y 
de azeté la situazion nueva. Perchël iel 
da valuté avisa sce l ie bën de bujën de 
n azertamënt o no. 

Cie uel pa chësc dì?  

Chi che ie boni de comu-
niché te tlas cun chëi 

de si età ne ie nia au-
tomaticamënter boni 
de ntënder la mae-
stra/l maester te si 

nseniamënt. Chësc fat 
possa gaujé deficulteies 

ogetitives per l nserimënt 
tla tlas. La rujeneda dla »peer 

group« ie relativamënter tosc 
mpareda. 
Dut auter iel cun l lingaz de nse-
niamënt che ie de bujën per la tra-
smiscion de cuntenuc cumplesc. 
Mparé chësc lingaz ie scialdi plu 
rie y se damanda scialdi plu tëmp, 

mpëni y atenzion (Abdelilah-Bauer, 
2008; Pallotti, 1998).
Mutans y mutons adotei te n cheder 
internaziunel à datrai scialdi man-
co deficulteies a liejer tesć che no 
a capì cie che i à liet y a repurté cie 
che i à mparà. Plu tert possel pona 
suzeder che les/i ebe problems cun 
lingac spezialisei o cun la cumpren-
scion de cunzec astrac. Sce l ti man-
cia la paroles per purté a esprescion 
cie che i sënt y pënsa a na maniera 
adecuata possa chësc se manifesté 
te sënn, ajache i ne se sënt nia al’au-
tëza. 
Nce desturbs d’aprendimënt possa 
vester na cunseguenza, perchël das-

sëssa chësta mutans y chisc mutons 
unì sustenii te si cumpetënza lingui-
stica, sce n cajo nce per dut l tëmp 
dla scola. Dantaldut ti ultimi ani dla 

Comunicazion nia verbala

Sce la cumpetënza linguistica ne tle-
ca mo nia (jargons, rujeneda dl juech, 
lingac sucrëc y nsci inant) per pudëi 
comuniché cun cumpanies y persones 
adultes o per tenì mpe relazions cun 
ëi, se juda la mutans y i mutons adotei 
suvënz istintivamënter cun na comuni-
cazion nia verbala, chël uel dì cun l lin-
gaz dl corp. Tres chësc »lingaz di moc« 

iesi belau for boni de deventé pert dla 
»peer group« y de tò pert al’ativieteis 
dla grupa o, nce, de se dé da ntënder 
tl mond dla persones adultes. Datrai 
vën chësta sort de comunicazion nia 
verbala melentenduda coche na forma 
de iperativism, coche n ulëi desturbé la 
tlas aposta o nce, al cuntrer, coche at 
de ijulazion o de na retreda te sé nstësc.   

scola de ublianza iel de utl mëter a 
jì ativiteies de sustëni spezifiches 
(cum prenscion de n test, prejenta-
zion a usc, scrì tesć). 

Ie crësce ...  

La scola se damanda for deplù, i du-
vieres devënta for plu mpeniatives; 
la mutans y i mutons che crësc su 
muessa mparé a se urganisé bën per 
tenì l var cun l slune dl nseniamënt y 
per elaburé cie che les/i mpera.

Esperienzes emoziuneles che cara-
terisea l’adolescënza y la preadole-
scënza possa se manifesté pra mu-
tans y mutons adotei a na maniera 
mo plu sterscia che pra mutans y 
mutons nia adotei; ala crissa de si 
identità muessi se giapé ora n troi 
per fé jì a una cie che i à fat pea tl 
passà cun si vita tl presënt. Chësc 
troi possa vester scialdi sfadiëus y la 

mutans y i mutons viv datrai tëmps 
scialdi tribulei, te chëi che pensie-
res y dumandes esistenzieles les/i 
sëura fej ti lascian puecia lerch per 
tò su y se fé siei cuntenuc d’apren-
dimënt. 

Co dëssi pa me astilé?
Mutans y mutons che ie chersciui su 
te n istitut possa avëi vivù situazions 
te chëles che la capazità de ada-
tamënt o de »leadership« fova asso-
lutamënter mpurtantes per sëura-
viver. La esperienzes fates tl passà 
possa tl nserimënt te na cumenanza 
scolastica nueva o n generel te scola 
fé unì a lum i vedli mecanisms.

N cunsëi...
Ti prim ani de intlujion dassës
sel unì a se l dé ntan l ann de 
scola almanco trëi ancuntedes 
danter la familia adotiva y la 
persones espertes, a na moda 
che n posse cialé de recunëscer 
cër seniai de na problematica 
eventuela per abiné deberieda 
na resposta y la afrunté didati
camënter l miec che la va.

»Special needs adoption«: 
minorens cun bujëns edu-
catifs particuleres

De »special needs adoption« rejonen 
canche doi o de plu minorens vën ado-
tei cuntemporermënter, canche la va 
de mutans o mutons dl’età de set o 
plu ani cun problems de sanità griefs o 
dejablteies, o canche l se trata de mino-
rens traumatisei o minorens che à mes-
sù viver te situazions  particulermënter 
ries. L paesc de pruvenienza indichea 
pra de tel mutans y de tei mutons sto-
ries cumplichedes che ti ie jites dan ora; 
l se trata datrai de mutans y  mutons 
che à messù se deriejer da sëui y che 
ie unic dejudiei defin, o de caji, te chëi 
che l ie de bujën de mesures saniteres 
spezieles. Ti documënc medics che i 

genitores adotifs giapa tla mans vëniel 
suvënz plutosc dat sëura i simptoms 
y l ne vën nia fat de drëta diagnoses; 
oradechël se deferenziea i standarc 
de nfurmazion nia dinrer dassënn dai 
nosć. I dossiers medics ie suvënz da 
loces y ne tleca nia, nsci che la una o 
l’autra indicazion muessa datrai unì 
ejamineda mo n iede tla Talia. Per chës-
ta mutans y chisc mutons iel mo plu de 
mpurtanza che n ti debe sustëni a pië 
via dal scumenciamënt dl raport sco-
la-familia y chël a livel soziel y saniter 
te na rë strënta y flessibla di servijes  
y dla istituzions de cumpetënza. 

Adum cun 
la familia 

La scola à na funzion de mpur-
tanza particulera tl recunëscer 

la capaziteies y i talënc ma nce i 
bujëns dla mutans y di mutons. La 
possa sustenì l’autostima y schivé 
che l se forme na situazion de mel-
sté – perchël iel nce dassënn mpur-
tant che l vënie a se l dé na bona 
culaburazion danter scola y fami-
lia. Per na familia adotiva ie l raport 
cun la scola lià a mo de plu cuntac 

per se la rujené ora che te d’autri 
caji. L pat educatif muessa unì for-
mulà a na maniera mo plu tlera y 
esplizita y for inò unì pensà sëura 
da nuef cun l passé dl tëmp. Vester 
davierc y avëi crëta – da tramedoi 
pertes – ie perchël la fundamënta 
dl raport danter la scola y la familia.  

Per esperienza
La familia adotiva possa se 
ndebité sun l nserimënt de si 
muta o mut te scola y l udëi 
cun festide. Ma la possa nce 
se ncunferté lessù y udëi chësc 
avenimënt coche na ucajion 
per mparé a cunëscer miec la 
muta/l mut: nen savëi deplù 
sun si capazità de mparé, si 
inteligënza, si ueia de cunë
scer cosses nueves y si cu
mpurtamënt cun i autri. L ie 
mpurtant che la scola jude i ge
nitores a crëscer ite te chësc si 
rodul nuef – ajache i muessa ti 
sté daujin a si muta/mut nce tl 
cajo de melsuzesc, la/l ncurajé 
y sustenì, renfurzé si autostima 
y ti dé la sensazion che i ti à 
crëta y la/l stimé.

Na rë de reprejentantes y reprejen-
tanc dla scoles, dla families, di ser-
vijes soziei y saniteres y d’autra isti-
tuzions atives tl raion dl’adozions 
possa vester d’aiut tl cajo de pro-
blems che se porta pro al scumen-
ciamënt dla scola, ma nce plu tert. 
La muta y l mut adotei dëssa pudëi 
viver chësc tëmp l miec y l plu saurì 
puscibl. La referëntes/I referënc à na 
funzion scialdi mpurtanta tl  cheder 
de chësta rë.

»L mut muessa pudëi sentì la trieva y l 
otimism de chëi che ie mpurtanc te si vita; 
l muessa sentì che l vën recunesciù canche 
l se proa, l muessa for inò unì renfurzà te 
si crëta de vester bon de realisé dut chël 
che l se tol dant.« 

 De Rienzo et al., 1999

Bon che l ie na rë ! 
C   hi  se cruzia pa de adozions? 

L’adozion ie reguleda dala lege  
n. 184/1983 n forza, y la dëssa pur-
té pro al bënsté de chëla mutans y 
chëi mutons che ne crësc per rejons 
defrëntes nia su te si families natu-
reles. 

Tres l’adozion dëssel unì acuntentà 
sibe si bujëns materiei y educatifs 
sibe si bujën d’afët y de bënulëi.
L ie adozions naziuneles y adozions 
internaziuneles; per pudëi unì ado-
tei muessa la mutans y i mutons unì 
detlarei »adotabli«, chël uel dì, che 
na Sunieria per i minorens muessa 

avëi detlarà si »adotabiltà« do avëi 
cunstatà y analisà la cundizions de 
si arbandon.

40



I genitores adotifs se mët cun l 
tëmp n cuntat cun chisc servi
jes y ënc:

Sunieria per i minorens 
Aldò dla sort de adozion à la Sunie-
ria per i minorens cumpetënzes de-
frëntes. Tl cajo de adozions interna-
ziuneles valuteiela sun la basa de n 
bënsté psicosoziel da pert dl Servisc 
Adozions Südtirol sce l pèr che fossa 
despunibl de adoté na muta/n mut 
ie adatà a fé i genitores o no. 

Sce l’adozion internaziunela vën 
a se l dé, se cruziela che l pruve-
dimënt fat oradecà vënie atuà tla 
Talia y la ncëria l Servisc Adozions 
Südtirol de acumpanië ntan l prim 
ann l nserimënt dla muta/dl mut tla 
familia nueva. 

Tl cajo de adozions naziuneles eja-
mineiela sce la muta/l mut ie ado-
tabla/adotabl o no. Sce l ne ie nia 
che fossa de rëm per n’adozion de-
tlareiela la adotabiltà y la cëla ce ge-
nitores che pudëssa adoté la muta/l 
mut. Ala fin decreteiela l afidamënt 
preadotif y tl cajo che dut vede inant 
bën dàl ora do n ann l decret de ado-
zion definitif.

Servisc Adozions Südtirol
L Servisc Adozions Südtirol ie na 
istituzion publica cumpetënta per la 
tematica dl’adozions te dut l raion 
dla provinzia; si sënta ie a Bulsan. 
La ncëria dl personal de chësc ser-
visc ie chëla de nfurmé y acumpanië 
pères che ulëssa adoté na muta/n 
mut tl cheder de n’adozion naziune-
la o internaziunela. Oradechël cun-

trolea l Servisc Adozions Südtirol l 
pèr sun ncëria dla Sunieria per i mi-
norens, coche repurtà dessëura, y l 
acumpaniea l pèr do che la muta/l 
mut ie ruveda/ruvà tla familia. 

Ënc autorisei
N basa ala despusizions de lege 
n forza tl ciamp dl’adozions iel tl 
cajo de adozions internaziuneles 
de ublianza l ntervënt di ënc auto-
risei. Sun ncëria dl pèr che ulëssa 
adoté na muta o n mut se cruzi dl 
dejëujamënt dl pruzedimënt de 
adozion tla Talia y tl pae-
sc oradecà. I ënc autorisei 
nfurmea y acumpaniea l 
pèr tla fasa dan l’adozion y 
l njinia a vester genitores; canche la 
muta/l mut ruva pona tla Talia ti stai 
daujin ai genitores. I ënc autorisei 

sustën i genitores tl ann do l’ado-
zion aldò dl’acurdanzes cun i paejes 
defrënc, ma nce sun dumanda dla 
familia, do avëi audì l Servisc Ado-
zions Südtirol. 

L’adozion 

Pères che ulëssa adoté na muta/n 
mut datlarea si despunibltà per n’a-
dozion naziunela o internaziunela 
pra la Sunieria per i minorens. 

Chësta ti dà la ncëria al Servisc Ado-
zions Südtirol de ejaminé, coche 
nunzià de sëura, la situazion soziela 
y psicologica dl pèr o dla familia. 
Tl cajo de adozions naziuneles vën l 
pèr pona metù sun na lista de aspi-
teda. La Sunieria per i minorens ne 
dà ora degun decret de adatënza; la 
dà, sce n cajo, la despusizion dl’as-
seniazion dla muta minorena/dl 
mut minoren y decretea pona n ann 
d’afidamënt preadotif. 

Tl cajo de n’adozion internaziunela 
rejona l pèr, do che l à giapà l bën-
sté psicosoziel, mo n iede cun na 
giudes c unerera/n giudesc unerer. 
Sun la fundamënta de duta la nfur-
mazions dà la Sunieria per i mino-
rens pona ora n decret che cunfer-
mea o refudea l’adatënza dl pèr per 
n’adozion. L pèr ratà adatà ti dà, tl 
tëmp de n ann, la ncëria al ënt au-
torisà nunzià de sëura de se cruzië 
de dejëujer l pruzedimënt tla Talia y 
oradecà. L vën pona l tëmp d’aspite-
da, l’asseniazion dla muta/dl mut al 
pèr y na permanënza dl pèr tl pa esc 
de pruvenienza dla muta/dl mut;  
l pruzedimënt dl’adozion fina pona 

via cun l ruvé dla muta/dl mut tla Ta-
lia y cun l cuntrol dla familia da pert 
dl Servisc Adozions Südtirol, che va 
inant per n ann. Acumpanieda y su-
stenida vën la familia te chësta fasa 

postadotiva aldò dla cumpetënzes 
dal Servisc Adozions Südtirol o dal 
ënt autorisà che à dejëut l pruze-
dimënt d’adozion.

Ancuntedes reguleres 
cun i genitores adotifs y 
usservazion dl pruzes de 
nserimënt y de ntlujion 

Avëi na urëdla davierta per 

i problems; tenide for n 

mënt cie che la muta/l mut à 

povester dut fat pea. Leprò al 

trauma dl unì arbanduneda/

arbandunà possa la muta/l 

mut se lecurdé for inò 

avenimënc de viulënza, 

meladurvanza o d’autra 

esperienzes negatives che ti 

pëisa sun l’ana. 

Da ne desmincë nia 

Ne esagerëde nia cun lezions de sustëni.

Ne pertendëde nia l 

impuscibl y ne metëde nia 

i traverc massa auc – chësc 

criëia mé frustrazions y tëmes 

de falimënt. 

Mutivazion dl aprendimënt: 

ti comuniché ala muta/al 

mut che la/l mpera per sé 

nstëssa/nstës y nia ajache 

d’autri l pertënd da d’ëila/ël 

(legrëza a mparé). 

Crì ora cun gran atenzion 

la drëta tlas per la muta/l 

mut. Uni cajo ie da tò n 

cunscidrazion a pert. 

Crië n bon tlima de tlas tres l dialogh, l se scuté su l un cun l auter, l barat d’es perienzes y l mparé deberieda.

Splighé te tlas ciuldì che la 
muta/l mut giapa n auter 
tratamënt tl nseniamënt. Sburdlé ora l nserimënt te 

scola sce l ie de bujën.

Lascé rujené la muta/l mut 

canche la/l conta dl tëmp 

dan si adozion.

Uni persona ie unica – y pluralità uel dì richëza!

Ne desmincëde no: l fat che la 

muta/l mut ie unida adoteda/

unì adotà la/l acumpanierà 

per duta la vita. 

Mëter su n plann de 
aprendimënt persunalisà 
acioche la muta/l mut mpere 
var do var la cumpetënzes 
che la/l adrova. 

Chi fej pa cie? 

La Intendënza y cultura 
ladina 

▶ numinea na referënta/n referënt 
de adozion

▶ fej pert dla Mëisa de lëur per 
 l’adozion provinziela 

▶ à na funzion de puent (scola  – 
ënc tl raion dla provinzia)

▶ sustën l’atività de furmazion
La Diretëura/L Diretëur

▶ numinea na nsenianta/n nse-
niant coche referënta/referënt 
de adozion

▶ nfurmea la familia chi che ie re-
ferënta/referënt de adozion

▶ garantësc che l vënie scrit tl plan 
trienal dla ufierta furmativa dla 

scola coche l vën metù a jì l’acu-
lienza dla mutans y di mutons 
adotei y coche i vën tratei 

▶ tol vijion dla documentazion 
che vën prejenteda dala familia 
y dai servijes publics y privac 
che acum paniea la familia

▶ dezid te ce tlas che la muta/l 
mut ruva do avëi rujenà cun i ge-
nitores y la referënta/l referënt 
de adozion 

▶ garantësc ufiertes didatiches 
persunalisedes per fé a na moda 
che la muta/l mut posse se de-
riejer bën linguisticamën ter te 
duta la materies  

▶ sustën y ncurajea ativieteis per 
l nserimënt dla muta/dl mut 
adotà tl ambient scolastich

L personal de secretariat

▶ damanda dala familia i docu-
mënc che ie de bujën y i tën su 
a na maniera rigurëusa aldò dla 
despusizions dla prutezion di 
dac

▶ tl cajo de na fasa preadotiva se 
cruzia che la muta/l mut vënie 
scrita/scrit ite tl register de tlas 
dal scumenciamënt cun l inuem 
dla familia adotiva y che l inuem 
uriginel ne sibe inió da udëi 

La Referënta/L Referënt 
de adozion
 
▶ se cruzia di genitores, tol ite da 

ëi la nfurmazions che ie de bujën 
acioche l posse unì cris ora la 
drëta tlas per la muta/l mut y 
ti fej al savëi ai genitores ciuna 
azions che la scola possa pité

▶ nfurmea, sce autoriseda/auto-
risà dala referënta/dal referënt 
de adozion, la nseniantes y i 
nsenianc (nce la suplëntes y i su-
plënc) sce l ie mutans y mutons 
adotei tla tlas 

▶ tol pert ala usservazion dl pru-
zes de nserimënt y aprendimënt 
dla sculea/dl sculé

▶ se cruzia che l vënie pra i pas-
sajes da n livel scolastich al au-
ter dat inant la nfurmazions che 
ie de bujën

▶ mantën te caji cumplesc l cuntat 
cun la persones spezialisedes 
che acumpaniea la muta/l mut 
tla fasa preadotiva

▶ sustën la nseniantes y i nsenianc 
a lauré ora plans didatics adatei 
ai bujëns persunei dla muta/dl 
mut 

La nseniantes y i nsenianc

▶ dejëuj strategies educatives 
adatedes

▶ fej prupostes che mira ala sensi-
bilisazion dla tlas, a na maniera 
che uni individum sibe bënunì 
ajache l ie n arichimënt per la 
grupa y la cumenanza

▶ tol pert a ajurnamënc sun la te-
matica dl’adozion

51



tla rujeneda taliana
... per persones adultes
Alloero, Luisa; Pavone, Marisa; Rosati, Aura 
(1991): Siamo tutti figli adottivi. ed. Rosenberg – 
Sellier, Turin

Berto, Francesco (1997): I bambini vanno a scuo-
la – Trepidazioni, attese, paure – Come aiutare 
i figli a vivere questa esperienza? ed. Armando 
Editore

Botta, Livia (2010): Alunni adottati in classe – Va-
demecum per insegnanti. ed. Erga

Cavalli Simonetta (2005): Perché mi hai preso? 
Adolescenti adottivi. ed. IBS

Chistolini, Marco (2006): Scuola e adozione. 
ed.Franco Angeli

Chistolini, Marco; Raymondi, Marina (2010): Figli 
adottivi crescono. ed. Franco Angeli

De Rienzo, Emilia (2006): Star bene insieme a 
scuola si può? ed. Utet Università

Genni Miliotti, Anna (2005): E Nikolaj va a scuola. 
ed. Franco Angeli

Giorgi, Simona (2006): Figli di un tappeto volan-
te. ed. Magi

Guerrieri, Anna; Nobile, Monica (2016): Una 
scuola aperta all’adozione. ed. ETS

Guerrieri, Anna; Odorisio, Maria Linda (2017): 
A scuola di adozione. ed. ETS 2017 (il volume è 
scaricabile gratuitamente http://www.genitorisi-
diventa.org/content/scuola-di-adozione)

Majocchi, Laura Monica (2010): Ho adottato 
mamma e papà. ed. Erickson

Polli, Loredana (2004): Maestra sai ... sono nato 
adottato – Piccolo Vademecum di sopravvivenza 
per genitori e insegnanti. ed. mammeonline

Insieme a scuola – Buone pratiche per l’inseri-
mento scolastico dei bambini adottati. Collana 
Studi e ricerche CAI-Istituto degli Innocenti

I sistemi scolastici nei Paesi di provenienza – Sin-
tesi sui programmi scolastici in vigore nei princi-
pali Stati di origine dei bambini adottati (adozio-
ne internazionale). Istituto degli Innocenti

Bibliografia 

52



... per mutans y mutons
De Pressensé, Domitille (2013): Doremì è stato 
adottato. ed. Motta Junior

Miliotti Anna; Ghigliano, Cinzia (2003): Mamma 
di pancia, mamma di cuore. ed. Scienza

Netto, Mariafrancesca (2006): Ti racconto l’ado-
zione. ed. UTET

Sepúlveda, Lúis (2010): La gabbianella ed il gatto 
che le insegnò a volare. ed. Salani

Vermont, Marie-Sophie (2007): Ma chi ti credi di 
essere?. ed. Giunti Junior

tlarujenedatudëscia
... per persones adultes
Bonus, Bettina (2006): Mit den Augen eines Kin-
des sehen lernen – Band 1 – Zur Entstehung einer 
Frühtraumatisierung bei Pflege- und Adoptiv-
kindern und den möglichen Folgen. Books on 
Demand

Bonus Bettina (2008): Mit den Augen eines Kin-
des sehen lernen – Band 2 – Die Anstrengungs-
verweigerung. Books on Demand

Bonus, Bettina (2011): Mit den Augen eines Kin-
des sehen lernen – Band 3 – Liebe und nachtra-
gende Konsequenz – eine spezielle Pädagogik für 

aggressive, regelverletzende, grenzüberschrei-
tende Pflege- und Adoptivkinder. Books on De-
mand

Homeier, Schirin; Wiemann, Irmela (2016): Herz-
wurzeln – Ein Kinderfachbuch für Pflege- und Ad-
optivkinder. Mabuse Verlag

Lattschar, Birgit; Wiemann, Irmela (2011): Mäd-
chen und Jungen entdecken ihre Geschichte 
– Grundlagen und Praxis der Biographiearbeit. 
Juventa Verlag

Rech-Simon, Christel; Simon B., Fritz (2010): Sur-
vival-Tipps für Adoptiveltern. Carl Auer Verlag 
GmbH

Wiemann, Irmela (2010): Adoptiv- und Pflege-
kindern ein Zuhause geben – Informationen und 
Hilfen für Familien. BALANCE buch + medien ver-
lag im Psychatrie Verlag

Wiemann, Irmela (2000): Pflege- und Adoptivkin-
der – Familienbeispiele, Informationen, Konflikt-
lösungen. Rowholt Taschenbuch Verlag GmbH

Wiemann, Irmela (2001): Ratgeber Adoptivkinder 
– Erfahrungen, Hilfen, Perspektiven. Rowohlt Ta-
schenbuch Verlag GmbH

Wiemann, Irmela (2011): Wie viel Wahrheit 
braucht mein Kind? Von kleinen Lügen, großen 
Lasten und dem Mut zur Aufrichtigkeit in der Fa-
milie. Rowohlt Taschenbuch Verlag GmbH

53



... per mutans y mutons
Boie, Kirsten (2010): Paule ist ein Glücksgriff. 
Friedrich Oetinger Verlag GmbH

Dau, Marianne; Kobarg, Anja (2014): Die Bärenfa-
milie – Übertragene Geschichte einer Adoption. 
Books on Demand

Frey, Jana (2012): Mit Salome sind wir komplett. 
Carl Ueberreuter Verlag

Jeschke, Tanja (2007): Mama, Papa und Zanele. 
Gabriel Verlag

Korschunow, Irina; Michl, Reinhard. (2008): Der 
Findefuchs. Thienemann Verlag

Pal-Handl, Kristina; Lackner, Regina; Lue-
ger-Schuster, Brigitte (2012): Wie Pippa wieder 
lachen lernte – Ein Bilderbuch für Kinder. Sprin-
ger Verlag

Sansone, Adele; Faust, Anke (2010): Das grüne 
Küken. NordSüd Verlag AG

Weninger, Brigitte; Tharlet, Eve; (2010): Kind ist 
Kind. michael neugebauer edition

Wielicki Sabine (2006): Der kleine Aus-dem- Nest-
Faller. Kirchturm Verlag

54






